	  Сагаалган – 2015  «Сагаан hарын һайндэр» (5-11 классууд)

Һайндэрэй зорилго: 

1) Һургуулиин  үхибүүдэй дунда буряад хэлэн дээрээ харилсаха байдал  түбхинүүлэн, Сагаалга угталгын түүхэ заншал тухай мэдэсэ үргэдхэхэ;

2) Һурагшадай бэлиг шадабарииень хүгжөөхэ;

3) Буряад хэлэндэ һонирхол татан, һурагшадые түрэл хэлэндэнь дурлуулха;

4) Буряад арадайнгаа сахин ябаһан урдын нөөсэ бэхижүүлэн,  нарин сахижа ябахые ойлгуулха;

5) Бэе бэеэтэеэ һайн харилсадаггүй  элдэб наһанай үхибүүдые  нэгэ бүлгэм болгон, бүлэгөөр хүдэлхэ дадалтай болгохо.


(Хүгжэм зэдэлнэ. 2 басагад гарана, 1 хүбүүн сагаан хадагуудтай.)

Аяна: Аажамхан  харагдаха Цагаатаймнай
Аба, эжын түрэл нютаг даа.
Сагаан сэдьхэлэй hанаагаар
Сагаан hүеэ үргэе! (hү орон дэлхэйдээ үргэнэ)

Сарана: Тунгалаг hайхан Байгал далай 
Толотон мүльhөөрөө байнал даа.
 Сагаан сэдьхэлэй hанаагаар
Сагаан hүеэ үргэе! (hү орон дэлхэйдээ үргэнэ)
 Баатар:  Амар сайн, хүндэтэ багшанар ба һурагшад!

 Сарана: Амар сайн  айлшад,  аба эжынэр!
Аяна:  Сагаан үнгэтэ хадагаа дэлгэн, та бүгэдөө амаршалнабди!
Сарана: Талаан бэлигээ арьбадхан,
 Сарюун, дорюун, хүнгэн 
Сагаан hарынгаа найр наада  угтыт даа!!!
Баатар: Дэлгэр сагаан уян сэдьхэлhээ,
Дэмжэн байдаг урдын гуримаар
Хадагаа дэлгээн, доро дохижо,
Халуун зүрхэнһөө золгонобди!   
  Аяна: Шэнэ жэлээр!
Сагаан hараар! 
Сагаалганаар! 
Бэе бэеэ золгоёл даа!!!

(2 басагад һургуулиин директорые….  золгоно))
(Золголго-бултадаа).

Сарана: Залиршагүй залитай

Унтаршагүй гуламтатай,
Олон зоной дунда
Тэгшэ hайхан hуухамнай болтогой! 

Аяна: Сагаан хадагаа дэлгээн баряад,

Сагаан һарамнай хүрэжэ ерэнхэйл.

Сагаан сэдьхэл,сагаан бодол, 

Сагаан эдеэ үршөөн байһан наадамнай 2 шатаһаа бүридэнэ:

1. Ангинуудай мүрысөөн «Сагаан һарын ЭРХИМ АНГИ»:

Сагаалган тухай сонин гаргажа, тэрэнээ хамгаалха даабаритай байгаат.  Буряад хубсаһаяа үмдөөд, бултадаа классаараа ерэхэ  ёһотой, энээниие жюри хараадаа абаха. 
2. 1-1  5-дахи-11-дэхи ангиин һурагшад  бүлгэмүүд  боложо, «Эбтэй дүхэриг» гэһэн Сагаан һарада зорюулһан мүрысөөндэ хабаадана. 1-дэхи, 2-дохи, 3-дахи һуури абаһан һурагшад Грамотаар шагнагдана. 

 Манай ажалнуудые сэгнэхэ жюри:

1)

2)

3  


Сарана:  Зай, иигээд мүрысөөгөө эхилэе! Түрүүшын шата «Сагаан һарын ЭРХИМ АНГИ». Сагаан һарада зорюулһан сонинууд. Хамгаалалга. 

· Эгээ аха захатан болохо  11-дэхи ангиин һурагшадые  тайзан дээрэ уринабди.

· 10 ангиин һурагшадые тайзан дээрэ уринабди.

· 9  ангиин һурагшадые тайзан дээрэ уринабди.

· 8  ангиин һурагшадые тайзан дээрэ уринабди.

· 7  ангиин һурагшадые тайзан дээрэ уринабди.

· 6 ангиин һурагшадые тайзан дээрэ уринабди.

· 5ангиин һурагшадые тайзан дээрэ уринабди.
· Хүндэтэ жюримнай  ангинуудай хоорондо дүн гаргана. 
Аяна:  2-дохи шата «Эбтэй дүхэриг». Мүнөөдэрэй 2-дохи шатын найрнай мүрысөөнэй маягаар  үнгэрхэ. Бүридэмэл бүлгэмүүд болохобди. Жээрэб татахаяа анги бүхэнһөө 7-7 хүн наашаа дүтэлэгты, ямар тоо  абанабта, тэрэ тоотой дүхэригтэ ошожо, һуурияа эзэлэн һуугты. Зай, иигээд бүридэмэл команда болобо гээшэт, танилсажа, эбтэй нэгэ һайн команда болон ажаллахыетнай уряалнаб. Мүрысөөндэ хабаадагшадта бултандатнай амжалта хүсэнэб.

 Бүлгэмүүдтэ даабаринууд: 

· Буряадаар бүлгэмдөө нэрэ ба уряал һанаха;

· Үгтэһэн сэдэбээр зүжэг- наадан «Сагаан һара угталгын заншалнууд».
·  Амаршалга-юрөөлнүүдэй  мүрысөөн. 

· Викторина « Манай заншалнууд» 

· Нааданай орон.
1-дэхи даабари : Буряадаар нэрэ ба уряал һанаха. Жюри  5 баллаар сэгнэнэ.

2-дохи даабари: Үгтэһэн сэдэбээр һонирхол татама зүжэг – нааданууд: 
Түрүүшын даабари дүүргэхэдээ, бэе бэеэ адаглаһан байхат, тиигээд командаяа хүтэлбэрилхэ  хүнүүдээ һунгагты. Командын  хүтэлбэрилэгшэд (командиры) наашаа гарагты, жээрэб татая. Ямар сэдэб дайралдабаб? 

 1-дэхи бүлгэм

2-дохи бүлгэм

3-дахи бүлгэм

4-дэхи бүлгэм

5-дахи бүлгэм
6-дахи бүлгэм

7-дохи бүлгэм 

·  Сагаалганай түрүүшын үглөөгүүр.   Гэр бүлын байдал харуулха. 
· Буряадаар мэдэхэгүй ород хэлэтэй ашань үбгөө эмгэйдээ хотоһоо сагаалжа ерэбэ….
·   Пенсиеэ абаад, хүдөөгэй үбгэн хүгшэн хоёр аша басагандаа Сагаалганай бэлэг абахаяа худалдаа наймаанай түб ошобо….
· Һама сахюусаниие угталгын үүр сайжа байһан үе  харуулха.

· Бүтүү  үдэр  буряад гэр бүлэдэ.

· Залуу гэр бүлэ 2 үхибүүдтэйгээ аба эжыдээ Сагаалжа ерэбэ.

· Орожо ерэһэн хонин жэлдэ зорюулһан зүжэг харуулха.

3-дахи даабари: Амаршалга-юрөөл. 

4-дэхи даабари:  Капитануудай даабари, харюу үгэжэ шадаагүй һаань, команда туһална.
a. Эртэ урда сагта буряад зон шэнэ жэлые ямар һараһаа эхилжэ тоолодог байгааб? (Сентябрь)

b. Хэдыдэхи зуун жэлһээ эхилжэ монгол угсаатан Сагаалганиие хабарай эхин һараһаа угтажа эхилээб? (18 зуун жэлһээ)

c. Ямар амитанай яһаар һээр шаадаг бэ? (Үхэрэй)

d. Үдэр, һүни, үдэшэ, үглөө-хамта дээрээ…(хоног). Хэды хоног сагаалдаг бэ? 

e. Гурбан зөөлэниие нэрлэгты (эдеэнэй, унтариин, үгын)

f. Буряад хүнэй 3 баяниие нэрлэгты (Дээдэ баян-эрдэм, Дунда баян – үри хүүгэд, Доодо баян – адуу мал)

g. Сагаан һарын заншалта, гүрэнэй һайндэр болобо гэһэнһээ хойшо   хэдыдэхи ой тэмдэглэгдэнэб? (25 жэлэй ой)

· Жюри иигээд,    дүн гаргана.    
· Бүлгэм бүхэнһөө нэгэ нэгэ наадан. (Үхибүүд наадана)
· Жюридэ үгэ үгтэнэ.  Дүн гаргалга.
